«Қазаэронавигация» РМК
Бас директорының
2024 жылғы «__» _________   
бұйрығына № 2 қосымша

«Қазаэронавигация» РМК-ның 
комплаенс-бақылау және комплаенс-тәуекелдерді басқару саясаты

1-тарау. Жалпы ережелер

1. [bookmark: _GoBack]Осы «Қазаэронавигация» РМК-ның комплаенс-бақылау және комплаенс-тәуекелдерді басқару саясаты (бұдан әрі – Саясат) Қазақстан Республикасының қолданыстағы заңнамасына сәйкес әзірленді.
2.  Саясаттың мақсаты – «Қазаэронавигация» РМК-да (бұдан әрі – Кәсіпорын) комплаенс-бақылауды және комплаенс-тәуекелді басқару жүйесін қалыптастырудың негізгі шарттары мен талаптарын айқындау. Саясат Кәсіпорынның комплаенс-тәуекелді басқаруға бағытталған тәсілдерді, әдістер мен рәсімдерді қолдануын көздейді және оларды жүзеге асыру қағидаларын белгілейді, комплаенс-тәуекелді тиімді анықтау, өлшеу, мониторингілеу және басқаруды бақылауды, сондай-ақ Кәсіпорынның бас директорына комплаенс-тәуекел деңгейі туралы есеп беруді қамтамасыз етеді.
3. Саясат Кәсіпорынның комплаенс-тәуекелді басқару жүйесінің негізгі мақсаттары мен міндеттерін, комплаенс-бақылауды жүзеге асыруға қойылатын талаптарды қамтиды және Кәсіпорындағы комплаенс-бақылау мәселелерін реттейтін негізгі құжат болып табылады.
4. Кәсіпорында Саясатты іске асыру мақсатында Кәсіпорынның бас директорына есеп беретін тәуелсіз Комплаенс қызметі, тиісті ереже, Кәсіпорынның комплаенс-тәуекелін басқаруды тиімді бақылауды жүзеге асыру үшін жеткілікті материалдық және адам ресурстары құрылған және жұмыс істейді.
5. Кәсіпорынның барлық құрылымдық бөлімшелері мен жұмыскерлері өз қызметінде Саясатты басшылыққа алуға, сондай-ақ жүктелген функциялары мен міндеттерін орындауы кезінде Комплаенс қызметіне жан-жақты қолдау және көмек көрсетуге міндетті.
 
2-тарау. Анықтамалар мен қысқартулар

6.  Саясатта Кәсіпорын актілерінде белгіленген ұғымдар мен анықтамалар, сондай-ақ келесі арнайы ұғымдар мен анықтамалар қолданылады:
1) Комплаенс қызметі – Комплаенс қызметінің бастығынан – комплаенс-бақылаушыдан және Комплаенс қызметінің жұмыскерлерінен тұратын Кәсіпорынның құрылымдық бөлімшесі. Оның айрықша құзыретіне Кәсіпорын қызметінің және оның жұмыскерлерінің Қазақстан Республикасы заңнамасының, халықаралық стандарттардың, сондай-ақ ішкі құжаттардың (комплаенс-тәуекелді басқару) талаптарына сәйкестігіне ішкі бақылауды жүзеге асыру кіреді; 
2) комплаенс-бақылау – комплаенс-тәуекелді тиімді басқару мақсатында комплаенс жүйесіне қатысушылар тұрақты негізде жүзеге асыратын және Кәсіпорынның комплаенс-тәуекелімен байланысты жағдайлар мен мән-жайларды уақтылы анықтауға, алдын алуға және мониторингтеуге бағытталған процесс;
3) комплаенс-тәуекел – Кәсіпорынның Қазақстан Республикасы заңнамасының талаптарын, Кәсіпорын қызметіне қолданылатын халықаралық стандарттарды, сондай-ақ ішкі ережелер мен рәсімдерді сақтамауы салдарынан қолайсыз нәтиженің (заңдық санкцияларды, уәкілетті мемлекеттік органның талаптарын қолдану, материалдық, қаржылық залал немесе іскерлік беделін жоғалту) туындау қаупі;
4) комплаенс-тәуекелді басқару жүйесі – Кәсіпорынның комплаенс-тәуекелдерін сәйкестендіру, бағалау, бақылау және мониторингілеу жөніндегі ішкі актілер мен іс-шаралар кешені;
5) комплаенс жүйесіне қатысушылар – құзыретіне комплаенс-тәуекелді басқару функцияларын жүзеге асыру кіретін Кәсіпорынның барлық лауазымды тұлғалары мен жұмыскерлері;
6) Комплаенс қызметінің бастығы– комплаенс-бақылаушы – айрықша құзыретіне Комплаенс қызметінің жұмысын үйлестіру және комплаенс жүйесіне қатысушылардың Саясатты іске асыруын бақылауды жүзеге асыру үшін жауапкершілік кіретін Кәсіпорынның штаттық жұмыскері;
7) комплаенс функциясы – ішкі бақылау жүйесінің бір бөлігі болып табылады және Кәсіпорын қызметінің заңнама талаптарына, комплаенс-тәуекелді басқару принциптеріне, қолданылатын қаиғдаларға, саясаттарға, ережелерге және өзге де ішкі актілерге, үздік тәжірибелер мен стандарттарға, кәсіптік бизнесті жүргізудің үлгілері мен нормаларына, мүдделер қақтығысын басқаруға, болжамды сыбайлас жемқорлық және алаяқтық әрекеттерге қарсы іс-қимылға сәйкестігін қамтамасыз етуге бағытталған;
8) іскерлік беделін жоғалту тәуекелі – теріс қоғамдық пікір немесе Кәсіпорынға деген сенімнің төмендеуі салдарынан шығыстардың (шығындардың) туындау тәуекелі, оның ішінде Қазақстан Республикасының заңнамасын, сондай-ақ ішкі саясатты, Кәсіпорын құжаттарын немесе этикалық стандарттарды сақтамау нәтижесінде Кәсіпорынға қолданылуы мүмкін заңдық санкциялар тәуекелі;
9) алдын алу шаралары немесе қарсы іс-қимыл шаралары – қауіптердің туындауына жол бермейтін алдын алу сипатындағы шаралар;
10) реактивті шаралар – корпоративтік алаяқтық фактілерін анықтауға немесе оның салдарын жоюға арналған іс-шаралар.

3-тарау. Кәсіпорынның комплаенс-бақылау және комплаенс-тәуекелдерді басқару мақсаттары, міндеттері мен принциптері

7. Комплаенс-бақылау Кәсіпорынның ішкі бақылау жүйесінің ажырамас бөлігі болып табылады. Комплаенс-бақылаудың негізгі мақсаты Кәсіпорын жұмыскерлерінің Қазақстан Республикасы заңнамасының және Кәсіпорынның ішкі актілерінің талаптарын сақтауын қамтамасыз ету болып табылады. 
Осыған байланысты Кәсіпорында комплаенс-тәуекелді басқаруды ұйымдастырудың негізгі мақсаты Кәсіпорынның Қазақстан Республикасы заңнамасының, Кәсіпорынның ішкі құжаттарының талаптарын сақтамауына байланысты залалдарды (зияндарды) Кәсіпорынға келтіруіне жол бермеу, сондай-ақ Кәсіпорынның заңды мүдделерін қорғау болып табылады. 
8.  Комплаенс-бақылау және комплаенс-тәуекелдерді басқару саясатының міндеттері:
1) Кәсіпорын қызметіне, сондай-ақ оның жұмыскерлерінің іс-әрекеттеріне Қазақстан Республикасының заңнамасына, сондай-ақ Кәсіпорынның ішкі актілеріне сәйкестігі тұрғысынан мониторинг жүргізу, оларды бағалау;
2) Кәсіпорын қызметінің Қазақстан Республикасы заңнамасының талаптарына және Кәсіпорын қызметіне қолданылатын халықаралық стандарттарға сәйкестігін қамтамасыз ету;
3) Кәсіпорындағы комплаенс-бақылау жүйелерінің тиімділігін талдау және арттыру болып табылады.
9. Кәсіпорындағы сәйкестік тәуекелін басқару процесі келесі принциптерге негізделген:
1) комплаенс-бақылауды тұрақты негізде жүзеге асыруды көздейтін тұрақтылық пен үздіксіздік;
2) құзыреттер мен міндеттерді үш қорғану желісі негізінде бөлу. Қорғаудың бірінші желісін Кәсіпорынның барлық лауазымды тұлғалары және (немесе) жұмыскерлері қамтамасыз етеді, ол Кәсіпорынның барлық жұмыскерлерінің өз құзыреттері шеңберінде олардың қызметіне тән комплаенс-тәуекелді анықтау, өлшеу, мониторингілеу және бақылау үшін жауапкершілігін білдіреді. Екінші қорғану желісін комплаенс-тәуекелді басқару жөніндегі Комплаенс қызметі қамтамасыз етеді. Қорғаудың үшінші желісін кәсіпорынның комплаенс-тәуекелді басқару жүйесінің тиімділігін тәуелсіз бағалау арқылы Ішкі аудит қызметі қамтамасыз етеді.
Жоғарыда келтірілген принциптер тізімі толық емес және қажет болған жағдайда толықтырылуы мүмкін.
10. Комплаенс-тәуекелді басқару жүйесінің компоненттері:
1) ішкі орта;
2) мақсат қою;
3) тәуекелдерді сәйкестендіру;
4) тәуекелдерді бағалау;
5) тәуекелге ден қою;
6) бақылау әрекеттері;
7) ақпарат және коммуникация;
8) мониторинг болып табылады.
Көрсетілген компоненттер өзара байланысты және тұрақты және үздіксіз процесті білдіреді.

4-тарау. Комплаенс - тәуекелдерді басқару жүйесінің құрылымы, басқару органдары және қатысушылары

	11. Комплаенс-тәуекелді басқару жүйесінің құрылымы орталықтандырылмаған, онда комплаенс-тәуекелді басқару жүйесі шеңберіндегі функциялар және комплаенс-бақылауды жүзеге асыру Кәсіпорынның құрылымдық бөлімшелері арасында олардың функционалдық міндеттеріне, құрылымдық бөлімшелер туралы ережелерге және кәсіпорынның ішкі актілеріне сәйкес бөлінеді.
12. Комплаенс-тәуекелді басқару үш деңгейде жүзеге асырылады, онда комплаенс-тәуекелді басқару саласындағы әрбір органның негізгі функциялары мыналар болып табылады:
1) Бірінші деңгей - Бас директор:
Кәсіпорындағы комплаенс-тәуекелді басқару бойынша жалпы бақылау үшін жауапты болады;
Саясатты бекітеді, және Кәсіпорынның құрылымдық бөлімшелерінің Комплаенс қызметінің ұсынымдарын тиімді шешуін қамтамасыз ете отырып, оның іске асырылуын бақылауды жүзеге асырады;
жылына кемінде бір рет комплаенс-тәуекелді бақылау туралы есептің негізінде Кәсіпорындағы комплаенс-тәуекелді басқару тиімділігінің дәрежесін бағалайды.
2) Екінші деңгей – Комплаенс қызметі:
Саясатты әзірлеу, оны қабылдау және Кәсіпорын жұмыскерлеріне жеткізу, оның сақталуын қамтамасыз ету және Бас директорға Кәсіпорындағы комплаенс-тәуекелді басқару жөніндегі есептілікті ұсыну үшін жауапты болады;
жылына кемінде бір рет Кәсіпорынның алдында тұрған негізгі сәйкестік тәуекелдерін және оларды басқару жоспарларын анықтайды және бағалайды;
жылына кемінде бір рет Кәсіпорында комплаенс-тәуекелді басқаруды жүзеге асырудың тиімділігіне қатысты негізделген шешім қабылдау үшін Бас директорға Кәсіпорында комплаенс-тәуекелді басқару туралы есеп береді;
Бас директорға кез келген материалдық және қаржылық залалдар (мысалы, заңдық немесе реттеушілік санкциялар салу тәуекелдеріне, маңызды қаржылық шығасыларға немесе іскерлік беделді жоғалтуға әкеп соғуы мүмкін шығасылар туралы) туралы жедел ақпарат береді және есеп береді;
комплаенс мәселелері бойынша сыртқы реттеушілік талаптарға және үздік халықаралық практикаға тұрақты мониторинг жүргізу арқылы комплаенс-тәуекелді басқару жөніндегі әдіснамалық базаны, Саясат пен процедураларды әзірлейді, енгізеді және жетілдіреді (қажет болған жағдайда);
комплаенс-тәуекелді басқару мәселелері бойынша Кәсіпорын жұмыскерлеріне әдістемелік және консультациялық қолдау көрсетеді;
Кәсіпорынның ішкі актілерінде айқындалған тәртіпке сәйкес іскерлік қатынастар орнату сатысында Кәсіпорынның контрагенттеріне тиісті тексеру жүргізуге қатысады;
Кәсіпорынның комплаенс-тәуекелін басқару жөніндегі есептілікті, дайындауға және уәкілетті мемлекеттік органдарға беруге жауапты болады, сондай-ақ Комплаенс қызметі туралы ережеде және Кәсіпорынның ішкі актілерінде айқындалған өзге де функцияларды атқарады;
комплаенс-тәуекелді басқару және комплаенс-бақылауды жүзеге асыру жөніндегі құрылымдық бөлімшелердің қызметін үйлестіруге жауапты болады.
3) Үшінші деңгей – комплаенс-тәуекелді Кәсіпорынның құрылымдық бөлімшелері деңгейінде басқару, онда Кәсіпорынның жұмыскерлері –комплаенске қатысушы төмендегілерге жауапты болады:
Кәсіпорынның ішкі актілерінде белгіленген Кәсіпорын саясатын, процестері мен процедураларын тиісінше сақтау;
комплаенс-тәуекел туындауы мүмкін жағдайларды анықтау және Комплаенс қызметі мен Бас директорға хабарлау;
13. Комплаенс-тәуекелді басқару жүйесі үш қорғану желісі негізінде ұйымдастырылған:  
1) бірінші қорғау желісін Кәсіпорынның барлық жұмыскерлері қамтамасыз етеді.
Кәсіпорынның құрылымдық бөлімшелерінің жұмыскерлері Кәсіпорынның комплаенс-тәуекелдерінің туындауына әкеп соғуы мүмкін бұзушылықтар (кемшіліктер, оқиғалар, мәмілелер) туралы ақпаратты Комплаенс қызметіне жеткізеді.
Кәсіпорынның құрылымдық бөлімшелерінің басшылары Кәсіпорынның құрылымдық бөлімшесінде комплаенс-тәуекелді басқаруды жүзеге асырады, оның ішінде анықталған бұзушылықтар мен кемшіліктерді жою жөніндегі іс-шараларды жүзеге асырады.
	2) Екінші қорғау желісін Комплаенс қызметі қамтамасыз етеді.
	Комплаенс қызметінің бастығы комплаенс-бақылау бөлімшесінің қызметіне жауапты болады.
	3) Қорғаудың үшінші деңгейін комплаенс-тәуекелді басқару жүйесін тәуелсіз бағалау жолымен Кәсіпорынның ішкі аудит секторы қамтамасыз етеді.
	14. Бас директор:
1) жыл сайын Комплаенс қызметі анықтаған комплаенс-тәуекелдерді қарайды;
2) ықтимал комплаенс тәуекелдерді жою жөніндегі іс-шараларды ескере отырып, Комплаенс қызметінің жыл сайынғы жұмыс жоспарын бекітеді.


5-тарау. Комплеанс-тәуекелдердің түрлері және 
олардың пайда болу факторлары

15. Осы Саясатқа сәйкес Кәсіпорынның комплаенс-тәуекелдеріне мынадай тәуекелдер жатады: 
1) Кәсіпорынның және оның жұмыскерлерінің Қазақстан Республикасы заңнамасының талаптарын сақтамауы, оның ішінде:
- сыбайлас жемқорлыққа қарсы заңнаманы бұзу;
- мемлекеттік мүлік туралы заңнаманы бұзу;
- мемлекеттік сатып алу туралы заңнаманы бұзу;
- Қазақстан Республикасының әуе кеңістігін пайдалану және авиация қызметі туралы заңнаманы бұзу;
- комплаенс-тәуекелдерді басқаруға қойылатын талаптар бойынша халықаралық стандарттарды бұзу;
2) Кәсіпорын жұмыскерлерінің алаяқтығы;
3) Кәсіпорынның талаптары мен әдеп нормаларын сақтамау;
4) іскерлік беделін жоғалту қаупі.
16. Кәсіпорынның комплаенс-тәуекелдерінің пайда болуы ішкі және сыртқы факторларға байланысты болуы мүмкін.
17. Кәсіпорынның комплаенс-тәуекелінің пайда болуының ішкі факторларына мыналар жатады:
1) Кәсіпорын жұмыскерлерінің Қазақстан Республикасы заңнамасының, Кәсіпорынның құрылтай және ішкі құжаттарының талаптарын сақтамауы;
2) Кәсіпорын процестерінде мүдделер қақтығысының болуы және Кәсіпорынның мүдделері мен іскерлік беделіне нұқсан келтіру мүмкіндігіне әкелетін Кәсіпорынның ішкі бақылау және тәуекелдерді басқару жүйелерін ұйымдастырудың басқа да кемшіліктері;
3) Кәсіпорынның шарттық міндеттемелерді орындамауы;
4) ішкі құжаттардың болмауы немесе сапасының төмендігі;
5) мүдделер қақтығысын тиімді реттеуге, сондай-ақ мүдделер қақтығысының теріс салдарын барынша азайтуға, оның ішінде шағымдардың, сот іс-әрекеттерінің алдын алуға және (немесе) уәкілетті мемлекеттік органдар тарапынан ықпал ету шараларын қолдануға мүмкіндік беретін тетіктердің болмауы;
6) Кәсіпорын мәмілелерін жасасу кезінде комплаенс-тәуекелді тиімсіз басқару;
7) Кәсіпорынның жосықсыз серіктестер мен контрагенттердің, Кәсіпорын жұмыскерлерінің құқыққа қайшы қызметіне тиімді қарсы іс-қимыл жасай алмауы.
18. Кәсіпорынның комплаенс-тәуекелінің пайда болуының сыртқы факторларына мыналар жатады:
1) Қазақстан Республикасы заңнамасындағы кемшіліктер;
2) бұқаралық ақпарат құралдарында Кәсіпорын және оның жұмыскерлері туралы жағымсыз ақпаратты жариялау;
3) басқа объективті сыртқы жағдай (экономикалық, саяси, құқықтық және т.б.), кез келген үшінші тұлғалардың (мемлекеттік органдардың, контрагенттердің, серіктестердің және т. б.) әрекеттері/әрекетсіздігі.

6-тарау. Басқару процесінің кезеңдері, басқару әдістері және
комплаенс-тәуекел деңгейін бағалау

19. Кәсіпорын комплаенс-тәуекелді басқару процесінің келесі кезеңдерін анықтайды:
1) комплаенс-тәуекелдерді сәйкестендіру – Кәсіпорын ұшырайтын немесе ұшырауы мүмкін ішкі және сыртқы комплаенс-тәуекелдерді айқындау, олардың Кәсіпорын қызметіне әсер ету сипатын белгілеу;
2) комплаенс-тәуекелдерді бағалау және өлшеу – Кәсіпорынның ықтимал залал мөлшерін және тәуекелдерді іске асыру ықтималдығын объективті белгілеуге мүмкіндік беретін әдістемелер мен құралдарды әзірлеу және пайдалану, олардың негізінде олардың жарамдылығы туралы шешім қабылданады; 
3) комплаенс-тәуекелдерді барынша азайту-шығындарға (залалға) әкеп соғатын оқиғалардың немесе мән-жайлардың туындау ықтималдығын төмендетуге және (немесе) ықтимал залалдардың (залалдың) мөлшерін азайтуға (шектеуге) бағытталған шаралар кешенін жүзеге асыру;
4) комплаенс-тәуекелдерді бақылау және мониторингілеу – белгіленген шектеулер мен талаптардың сақталуын бақылау (комплаенс-бақылау), комплаенс-бақылау рәсімдерінің сақталуын мониторингілеу;
5) комплаенс-бақылау және комплаенс-тәуекелдерді басқару жүйесін жетілдіру мақсатында бақылау рәсімдерінің тиімділігін бағалау.
20. Комплаенс-тәуекелдерді басқару әдістері:
1) Қазақстан Республикасының қолданыстағы заңнамасының тұрақты мониторингі;
2) регламенттеуші сипаты бар Кәсіпорынның барлық ішкі құжаттарының, сондай-ақ комплаенс-бақылаушымен өкімдік құжаттардың жобаларын сапалы дайындау және келісу;
3) стандартты бизнес-процестерді бекіту, сондай-ақ Кәсіпорынның барлық мүдделі құрылымдық бөлімшелерімен және Кәсіпорынның уәкілетті тұлғаларымен келісілген Кәсіпорынның барлық жобалары/шарттары бойынша шарттардың бірыңғай үлгілік нысандарын пайдалану;
4) Комплаенс қызметін Кәсіпорынның ішкі аудит секторы және уәкілетті мемлекеттік органдар жүргізетін барлық Кәсіпорынды тексеру нәтижелерімен таныстыру;
5) Комплаенс қызметінің Қазақстан Республикасының заңнамасын бұзушылықтардың, Кәсіпорынға қойылған талаптардың (шағымдардың), айыппұл санкцияларының есебін жүргізу, олардың туындау себептері мен жағдайларын талдау, оларды жоюға, алдын алу шараларын болдырмауға және қабылдауға бағытталған шараларды/іс-шараларды жүргізуді жүзеге асыру және бақылау;
6) Кәсіпорын және оның қызметі туралы ресми өтініштерде, баспасөз хабарламаларында, түсініктемелерде, жылдық есептерде және т. б. Кәсіпорын шегінен тыс таратылатын кез келген ақпаратты Комплаенс қызметімен алдын ала келісу;
7) Қазақстан Республикасы уәкілетті мемлекеттік органдарының міндетті талаптарының уақтылы және сапалы орындалуын бақылау;
8) Кәсіпорынның лауазымды тұлғалары мен жұмыскерлерінің Қазақстан Республикасының сыбайлас жемқорлыққа қарсы заңнамасының талаптарын сақтауын бақылау;
9) Комплаенс қызметінің Кәсіпорынның құрылымдық бөлімшелері мен жұмыскерлерінің комплаенс-тәуекелдерді жою жөніндегі қызметін зерделеу;
10) операциялар мен мәмілелерді олардың заңдылығына және (немесе) олардың Кәсіпорын мүдделеріне сәйкестігіне күмән туғызатын, оның ішінде жасалуы болжанатын мәмілелерді талдау;
11) Кәсіпорын Қазақстан Республикасы заңнамасының және Кәсіпорынның ішкі құжаттарының талаптарын бұзған жағдайларды анықтаған кезде тексерулер мен тергеулер жүргізу тәртібін белгілейтін ішкі құжатқа сәйкес қайта бұзушылықтарды жою және болдырмау жөнінде ұсыныстар мен ұсынымдар бере отырып, Кәсіпорынның жауапты құрылымдық бөлімшелерінің тексерулер/тергеулер жүргізуі;
12) ішкі және сыртқы алаяқтықты анықтауға және болдырмауға бағытталған іс-шараларды ұйымдастыру;
13) Кәсіпорынның барлық жұмыскерлерін Қазақстан Республикасы заңнамасының талаптарымен және жұмыскерлердің қызметтік міндеттерін ескере отырып, Кәсіпорын қызметін реттейтін Кәсіпорын құжаттарымен таныстыру бойынша Кәсіпорында жұмысты ұйымдастыруды бақылау;
14) осы Саясаттың ережелерін тиімді іске асыру мақсатында өзге де шаралар мен іс-шаралар қабылдау.
21. Комплаенс-тәуекел деңгейін бағалау үшін Кәсіпорын мынадай көрсеткіштерді пайдаланады:
1) Кәсіпорынға, оның ішінде серіктестер мен контрагенттерге қызмет көрсету сапасына, іскерлік айналым әдет-ғұрыптарын сақтауға қатысты шағымдар мен наразылықтар;
2) белгілі бір уақыт кезеңі ішінде Кәсіпорын немесе оның жұмыскеркерлері, туралы теріс бұқаралық ақпарат құралдарындағы және оң пікірлер мен хабарламалар;
3) Қазақстан Республикасы заңнамасының талаптарына сәйкес келмейтін Кәсіпорын құжаттарының болуы, олардың ережелерінің Кәсіпорынның басқа қолданыстағы ішкі құжаттарына қайшы келуі;
4) Кәсіпорында ұрлау, жалғандық, алаяқтық, Кәсіпорын жұмыскерлерінің контрагенттерден алынған құпия (инсайдерлік) ақпаратты жеке мақсатта пайдалану фактілерін анықтауға қатысу;
5) Кәсіпорынның бизнес-процестерінде тиісті емес технологияларды қолданудың теріс салдары. 
22. Қарастырылып отырған әрбір жағдайдың жеке сипаттамаларынан басқа, келесі факторлар да ескеріледі:
1) Кәсіпорынның Қазақстан Республикасының қолданыстағы заңнамасын бұзу жағдайларын анықтауды ұлғайту (азайту) ;
2) клиенттер, контрагенттер және серіктестер тарапынан Кәсіпорынға шағымдар мен назарылықтар санын ұлғайту (азайту) ;
3) Кәсіпорынның үшінші тұлғаларға олардың шағымдары, наразылықтары бойынша не сот органдарының шешімдері (ұйғарымдары, қаулылары) бойынша төлейтін жағдайлары мен мөлшері;
4) уәкілетті және басқа да мемлекеттік органдардың Кәсіпорынға ықпал ету шараларын, санкцияларды немесе жауапкершілік шараларын қолдану жағдайлары мен себептері.

7-тарау. Комплаенс-бақылау және комплаенс-тәуекелдерді басқару процесі барысындағы мониторинг және есеп беру


23. Кәсіпорындағы комплаенс-тәуекелді басқарудың тиімді мониторингі мақсатында Комплаенс қызметі Кәсіпорындағы комплаенс-тәуекелдерді іске асыру оқиғалары туралы деректер базасын, оның ішінде айыппұл санкциялары және Кәсіпорынға қатысты қолданылатын шектеулі ықпал ету шаралары бойынша деректерді электрондық түрде жүргізуді жүзеге асырады.
24. Бұдан басқа, Комплаенс қызметі тұрақты негізде Кәсіпорынның іске асырылған комплаенс-тәуекелдері бойынша ақпаратты жинауды ұйымдастырады және қалыптастырады, ол мыналарды қамтиды:
1) есепті кезеңде  комплаенс-тәуекелдерінің іске асырылған оқиғалары;
2) комплаенс-тәуекелдің іске асырылған оқиғалары бойынша залалды айқындау мүмкіндігі болған жағдайда оның сомасын;
3) комплаенс-тәуекелдің іске асырылған оқиғаларынан болатын салдарларды барынша азайту және болашақта оларды жою жөніндегі ұсынылатын іс-шаралар;
4) алдыңғы есепті кезеңдегі іс-шаралардың орындалуы туралы есеп.
25. Сәйкестік тәуекелдерін сәйкестендіру және бағалау туралы Комплаенс қызметінің ақпарат нысаны осы Саясатқа Қосымшада көрсетілген. Іске асырылған комплаенс-тәуекелдер бойынша ақпарат Бас директордың қарауына жылына бір рет ұсынылады.  
26. Комплаенс-қызметтің комплаенс-тәуекелдің іске асырылған оқиғалары бойынша ақпаратты уақтылы және дәйекті дайындау мақсатында комплаенс жүйесінің барлық қатысушылары Комплаенс қызметтен тиісті сұрау салуды алған сәттен бастап бес жұмыс күні ішінде Комплаенс қызметке Кәсіпорын қызметінде жіберілген бұзушылықтар, Қазақстан Республикасының заңнамасын бұзатын жұмыскерлердің іс-әрекеттері туралы мәліметтерді ұсынады:
1) Қазақстан Республикасының заңнамасын және Кәсіпорынның ішкі құжаттарын бұзудың кез келген құқыққа қайшы әрекеттері, қызметі, шешімдері, мәмілелері және өзге де анықталған фактілері туралы;
2) Кәсіпорынның мүдделеріне олардың заңдылығына/немесе сәйкестігіне негізделген күмән тудыратын кез келген операциялар немесе мәмілелер туралы.
27.   Кәсіпорынның комплаенс-тәуекелдерін басқару тиімділігі туралы ақпаратты ұсыну мақсатында Комплаенс қызмет күнтізбелік жыл өткеннен кейін тоқсан сайын және жыл сайын Кәсіпорынның бас директорына жауапты бөлімшелердің салдарларын көрсете отырып, жыл бойы іске асырылған комплаенс-тәуекелдердің Кәсіпорын үшін залал тұрғысынан маңызды ақпаратты, сондай-ақ болжамды комплаенс-тәуекелдер қаралған қызметтердің және құрылымдық бөлімшелердің басшылары алдын ала қарағаннан кейін Кәсіпорынның комплаенс-тәуекелдерін азайту бойынша қабылданған және жоспарланған іс-шаралар туралы ақпарат дайындайды.  
28. Комплаенс-бақылаудың тиімділігі туралы хабардар ету мақсатында Комплаенс қызметі жыл сайын есепті кезеңнен кейінгі айдың 10-күніне Кәсіпорынның ресми интернет-ресурсында сыбайлас жемқорлықтың алдын алу бойынша жүргізілген іс-шаралар бойынша ақпаратты (есепті) орналастырады.
29. Кәсіпорын Кәсіпорынның бас директоры, оның орынбасарлары, басқарушы директорлары және Кәсіпорынның барлық құрылымдық бөлімшелері арасында комплаенс-тәуекелді жедел және стратегиялық басқару үшін қажетті ақпаратпен тиімді алмасуды қолдайды.
30. Кәсіпорынның Комплаенс-бақылау және комплаенс-тәуекелді басқару жүйелерін жетілдіру «Сыбайлас жемқорлық тәуекелдеріне ішкі талдау жүргізудің үлгілік қағидаларын бекіту туралы» Қазақстан Республикасы Мемлекеттік қызмет істері және сыбайлас жемқорлыққа қарсы іс-қимыл агенттігі Төрағасының 2016 жылғы 19 қазандағы № 12 бұйрығына сәйкес комплаенс тәуекелдерді, оның ішінде сыбайлас жемқорлық тәуекелдерін ішкі талдау нәтижелері бойынша Кәсіпорынның Комплаенс қызметінің ұсынымдарына сәйкес жүзеге асырылады.  
31. Кәсіпорынның лауазымды адамдары мен Кәсіпорынның құрылымдық бөлімшелерінің басшылары Комплаенс қызметінің ұсынымына сәйкес және сыртқы аудит нәтижелері бойынша Комплаенс-бақылау және комплаенс-тәуекелді басқару жүйелерін жетілдіру жөніндегі кәсіпорынның шешімдері мен бұйрықтарының уақтылы және тиісінше орындалуына жауапты болады.

8-тарау. Қорытынды ережелер

32. Осы Саясаттың ережелері Қазақстан Республикасының қолданыстағы заңнамасының талаптарына қайшы келген жағдайда, ол Қазақстан Республикасының қолданыстағы нормативтік құқықтық актілеріне қайшы келмейтін бөлігінде қолданылуға жатады және Қазақстан Республикасының қолданыстағы заңнамасының талаптарына сәйкес келтіру мақсатында өзгертілуге жатады. 
Осы Саясатқа Кәсіпорынның негізгі стратегиялық мақсаттары мен міндеттерін өзектендіруге, қайта қарауға және одан әрі дамытуға байланысты, сондай-ақ Қазақстан Республикасының Сыбайлас жемқорлыққа қарсы заңнамасындағы, сыбайлас жемқорлыққа байланысты істер бойынша сот практикасындағы өзгерістерге сәйкес өзгерістер енгізілуі мүмкін.
Кәсіпорынның лауазымды адамдарын қоса алғанда, Кәсіпорын жұмыскерлері Қазақстан Республикасының заңнамасына, Еңбек шартына және Кәсіпорынның ішкі құжаттарына сәйкес осы Саясаттың ережелерін орындамағаны және (немесе) тиісінше орындамағаны үшін, оның ішінде дұрыс емес және толық еместігі үшін, сондай-ақ Комплаенс қызметі комплаенс-тәуекелді іске асырудың алдын алу, сыбайлас жемқорлыққа қарсы іс-қимыл туралы тиісті ұсынымдарды уақтылы енгізу үшін сұратқан ақпаратты, мәліметтер мен құжаттарды уақтылы ұсынбағаны үшін жауапты болады. 
Осы Саясатпен реттелмеген мәселелер Қазақстан Республикасының қолданыстағы заңнамасында көзделген тәртіппен шешіледі. 

